ՀԻՄՆԱՎՈՐՈՒՄ
[bookmark: _Hlk200029167][bookmark: _Hlk203398168]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 12-Ի N 1983-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի ընդունման անհրաժեշտությունը. 
[bookmark: _Hlk200030189][bookmark: _Hlk200030278]«Հայաստանի Հանրապետության կառավարության 2024 թվականի դեկտեմբերի 12-ի N 1983-Ա որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ` Նախագիծ) ընդունումը պայմանավորված է Կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» թիվ 1983-Ա որոշման (Այսուհետ` Որոշում) մեջ տեղ գտած անճշտություններով, որով պայմանավորված Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից հնարավոր չէ իրականացնել հանձնվող տարածքների համար անշարժ գույքի անժամկետ, անհատույց օգտագործման պայմանագրերի կնքումը:
Որոշմամբ նախատեսված է «Քրեակատարողական բժշկության կենտրոն ՊՈԱԿ-ին (այսուհետ` Կազմակերպություն) անժամկետ, անհատույց օգտագործման իրավունքով տրամադրել տարածքներ Արդարադատության նախարարության քրեակատարողական հիմնարկներում, որտեղ նախատեսվում է իրականացնել կալանավորված անձանց և դատապարտյալների առողջության պահպանումն ու վերականգնումը: 
Միաժամանակ, գաղտնի ընթացակարգով կներկայացվի տարածքների անշարժ գույքի սեփականության իրավունքի պետական գրանցման վկայականների լուսապատճենները:
2. Առկա իրավիճակը և խնդիրները.
Արդարադատության նախարարության թվով 10 քրեակատարողական հիմնարկների շենքերը և շինությունները հանդիսանում են Հայաստանի Հանրապետության սեփականություն և ամրացված են Արդարադատության նախարարությանը։ Նախագծի ընդունումը պայմանավորված է Կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» թիվ 1983-Ա որոշման մեջ տեղ գտած անճշտություններով, որով պայմանավորված Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից հնարավոր չէ իրականացնել տարածքների համար համապատասխան պայմանագրերի կնքումը:
 Ելնելով վերոգրյալից անհրաժեշտ է նշված տարածքներն անժամկետ, ահնատույց օգտագործման իրավունքով հանձնել Կազմակերպությանը։ Պայմանավորված անշարժ գույքի սեփականության իրավունքի պետական գրանցման վկայականների և Որոշման մեջ ներկայացված տվյալների անհամապատասխանությամբ:
3. Առաջարկվող լուծումները
Նախագծով նախատեսվում է իրականացնել հասցեների և անշարժ գույքի պետական գրանցման համարների ուղղում, որի հիման վրա հնարավոր կլինի կնքել անհատույց օգտագործման պայմանագրերը: 
4. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
5. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
6. [bookmark: _Hlk204272426] ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա.
7. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
[bookmark: _GoBack]Հայաստանի վերափոխման ռազմավարություն 2050, Մեգանպատակներ 04 Առողջ և ապահով քաղաքացի


